
གལ་ཆེའི་གསར་འགྱུར། 2024ལོའི་ཟླ་11ཚེས་7
རེས་གཟའ་ཕུར་བུ།པར་ངོས་འདིའི་འགན་འཁུར་རྩོམ་སྒྲིག་པ། ནོར་བུ་ཆོས་སྒྲོན།

ལྷ་སའི་མཉམ་འདྲེས་སྨྱན་སྦྱོར་
ལྟེ་གནས་སུ་གནས་ཚུལ་འབྱོར་གསལ།
ཟླ་11ཚེས་4ནས་ཚེས་5ཉིན་བར་ལྷ་ས་
གྲོང་ཁྱེར་མི་དམངས་འཐུས་ཚོགས་སྐབས་
བཅུ་གཉིས་པའི་རྒྱུན་ལས་ཨུ་ཡོན་ལྷན་
ཁང་ཚོགས་འདུ་ཐེངས་ཉེར་ལྔ་པ་འཚོགས་
པ་རེད།

ཚོགས་འདུར་ཕེབས་དགོས་པའི་
རྒྱུན་ལས་ཨུ་ལྷན་གྱི་ཁོངས་མི་43ཡོད་པ་
དང་། དངོས་སུ་ཁོངས་མི་29ཕེབས་
ཡོད་པས་ཁྲིམས་གཏན་འཁེལ་བའི་མི་
གྲངས་དང་མཐུན་ཡོད།

ཚོགས་འདུའི་ཐོག་ཐེངས་འདིའི་
ཚོགས་འདུའི་གྲོས་རིམ་ལ་བརྡས་ཐག་
བ ཅད ་ ན ས ་ གྲོ ས ་ འ ཆམ ་ བྱུ ང ་ རྗེ ས །
《རྒྱལ་ཁབ་ལ་དབང་བའི་རང་བྱུང་ཐོན་
ཁུངས་ཀྱི་རྒྱུ་ནོར་དོ་དམ་བྱས་ཚུལ་སྐོར་གྱི་
ལྷ་ས་གྲོང་ཁྱེར་མི་དམངས་སྲིད་གཞུང་གི་
སྙན་ཞུ》དང་། 《གྲོང་ཁྱེར་ཡོངས་ཀྱི་
སློབ་གྲྭ་འབྲིང་ཆུང་གི་བསམ་བློ་ཆབ་སྲིད་
སློབ་གསོའི་ད་ལྟའི་གནས་ཚུལ་སྐོར་གྱི་ལྷ་
ས་གྲོང་ཁྱེར་མི་དམངས་འཐུས་མི་ཚོགས་
ཆེན་ཚན་སློབ་རིག་འཕྲོད་ཨུ་ཡོན་ལྷན་
ཁང་གི་བརྟག་ཞིབ་སྙན་ཞུ》《ལྷ་ས་གྲོང་
ཁྱེར་མི་དམངས་འཐུས་མི་ཚོགས་ཆེན་རྒྱུན་
ལས་ཨུ ་ཡོན ་ལྷན་ཁང་གིས་ཆེད་དོན་
བརྟག་ཞིབ་སྤེལ་བའི་སྙན་ཞུ》《ལྷ་ས་གྲོང་
ཁྱེར་མི་དམངས་འཐུས་མི་ཚོགས་ཆེན་རྒྱུན་
ལས་ཨུ་ཡོན་ལྷན་ཁང་གིས་ལག་བསྟར་
བྱས་ཚུལ་སྐོར་གྱི་ཁྲིམས་འཛིན་ཞིབ་བཤེར་
སྙན་ཞུ》བཅས་ལ་གྲོས་ཞིབ་དང་བརྡས་
ཐག་བཅད་ནས་གྲོས་འཆམ་བྱུང་བ་རེད།
《ལྷ་ས་གྲོང་ཁྱེར་གྱི་གྲོང་ཁྱེར་གྱི་ཆུ་མཁོ་
འདོན་དང་བེད་སྤྱོད་ཀྱི་སྲོལ་ཡིག（བཟོ་
བཅོས་འཆར་ཟིན）》（གྲོས་འགོའི་བརྡས་
ཐག་གཅོད་ཡིག）དང་། 《ལྷ་ས་གྲོང་
ཁྱེར་གྱི་རྒྱལ་གཅེས་འཕྲོད་བསྟེན་དོ་དམ་
སྲོལ་ཡིག（བཟོ་བཅོས་འཆར་ཟིན）（གྲོས་
འགོའི་བརྡས་ཐག་གཅོད་ཡིག）ལྷ་ས་གྲོང་
ཁྱེར་གྱི་2024ལོའི་ནོར་སྲིད་སྔོན་རྩིས་ཀྱི་
ལེགས་སྒྲིག་ཇུས་གཞི་ཐེངས་གཉིས་པར་
ཆོག་མཆན་སྤྲོད་རྒྱུའི་སྐོར་གྱི་ལྷ་ས་གྲོང་
ཁྱེར་མི་དམངས་འཐུས་མི་ཚོགས་ཆེན་རྒྱུན་
ལས་ཨུ་ཡོན་ལྷན་ཁང་གི་གྲོས་ཆོད（འཆར་
ཟིན）《ལྷ་ས་གྲོང་ཁྱེར་མི་དམངས་འཐུས་
མི་ཚོགས་ཆེན་སྐབས་བཅུ་གཉིས་པའི་རྒྱུན་
ལས་ཨུ་ཡོན་ལྷན་ཁང་གི་འཐུས་མིའི་ཐོབ་
ཐང་ཞིབ་བཤེར་ཨུ ་ཡོན ་ལྷན་ཁང་གི ་
གསབ་སྣོན་ཨུ་ཡོན་གྱི་མཚན་ཐོ（འཆར་
ཟིན）》བཅས་ལ་བརྡས་ཐག་བཅད་ནས་
གྲོས་འཆམ་བྱུང་བ་དང་། གྲོང་ཁྱེར་མི་
དམངས་འཐུས་ཚོགས་རྒྱུན་ལས་ཨུ་ཡོན་
ལྷན་ཁང་གིས་བསྐོ་གཞག་བྱས་པའི་རྒྱལ་
ཁབ་ལས་ཁུངས་ཀྱི་ལས་དོན་པ་འགན་
སྒྲུབ ་དཔྱད ་མོལ ་བྱས ་པར ་མ ་ ཟད །
ཚོགས་འདུའི་ཐོག་གོ་གནས་འཐེན་པའི་
འབྲེལ་ཡོད་དོན་ཚན་ལ་བརྡས་ཐག་བཅད་
ནས་གྲོས་འཆམ་བྱུང་བ་རེད།

གྲོང་ཁྱེར་མི་དམངས་འཐུས་ཚོགས་

རྒྱུན་ལས་ཨུ་ཡོན་ལྷན་ཁང་གི་ཏང་ཙུའི་
ཧྲུའུ་ཅི་དང་ཀྲུའུ་རེན་ཧོ་ཕུང་གི་བཀའ་
མངགས་ལྟར་གྲོང་ཁྱེར་མི་དམངས་འཐུས་
ཚོགས་རྒྱུན་ལས་ཨུ་ཡོན་ལྷན་ཁང་གི་ཏང་
ཙུའི་ཁོངས་མི་དང་ཀྲུའུ་རེན་གཞོན་པ་
ཀྲང་ཡུང་ལིན་གྱིས་ཚོགས་འདུ་གཙོ་སྐྱོང་
གནང་བ་དང་འབྲེལ་མཇུག་འགྲིལ་གསུང་
བཤད་ཀྱང་གནང་བ་རེད། ཁོང་གིས་
གྲོང་ཁྱེར་ཡོངས་ཀྱི་རིམ་ཁག་མི་དམངས་
འཐུས་ཚོགས་དང་དེའི་རྒྱུན་ལས་ཨུ་ལྷན་
གྱིས་ཆབ་སྲིད་ཀྱི་ཚུགས་གནས་སྔར་བས་
མཐོ་རུ་གཏོང་བ་དང་། སྤྱི་ཁྱབ་ཧྲུའུ་ཅི་
ཞི་ཅིན་ཕིང་གིས་རྒྱལ་ཡོངས་མི་དམངས་
འཐུས་ཚོགས་དབུ་བརྙེས་ནས་ལོ་ངོ་70
འཁོར་བར་རྟེན་འབྲེལ་ཞུ་བའི་ཚོགས་ཆེན་
ཐོག་གནང་བའི་གསུང་བཤད་གལ་ཆེན་གྱི་
དགོངས་དོན་ལ ་སློབ ་སྦྱོང་དང་གོ ་བ ་
གཏིང་ཟབ་ལེན་པ། གྲོང་ཨུད་ཀྱི་ལྟེ་བའི་
ལས་དོན་ལ་དམ་པོར་དམིགས་པ། དོན་
འཁྱོལ ་ ལ ་ དམ ་ འཛིན ་ ཡག ་ པོ ་ བྱེད ་
པ། བརྟན་ཐོག་ཡར་འཕེལ་ཡོང་བ ་
བཅས་བྱས་ཏེ་ས་གནས་མི་དམངས་འཐུས་
ཚོགས་ལས་དོན་སྤུས་ཚད་མཐོན་པོའི་ངང་
འཕེལ་རྒྱས་འགྲོ་རྒྱུར་སྐུལ་འདེད་གཏོང་
དགོས་པ་དང་། ལོ་ཧྲིལ་པོའི་གཙོ་གནད་
ལས་དོན་ལ་གོ་རིམ་ལྡན་པའི་ངང་དབྱེ་
ཞིབ་བྱེད་པ་དང་ཆད་ལུས་ཁ་གསབ་བྱས་
ཏེ་སྤུས་ཚད་མཐོན་པོའི་ངང་ལོ་ཧྲིལ་པོའི་
ལ ས ་ འ གན ་ ཁ ག ་ ལེ གས ་ སྒྲུ བ ་ བྱེ ད ་
དགོས། ལོ་མཇུག་གི་ཚོགས་འདུ་གཉིས་
གྲ་སྒྲིག་ཡག་པོ་བྱེད་པ་དང་ཕྱི་ལོའི་ལས་
དོན་ཁག་ཇུས་འགོད་ཡག་པོ་བྱས་ནས་ལྷ་
ས་ཡུན་རིང་བདེ་འཁོད་དང་སྤུས་ཚད་
མཐོ་བའི་འཕེལ་རྒྱས་ལ་མི་དམངས་འཐུས་
ཚོགས་ཀྱི་སྟོབས་ཤུགས་སྣོན་དགོས་པའི་
ནན་གསུངས་གནང་བ་རེད།

གྲོང ་ ཁྱེ ར ་ མི ་ ད མངས ་ འཐུས ་
ཚོགས་རྒྱུན་ལས་ཨུ་ཡོན་ལྷན་ཁང་གི་ཏང་
ཙུའི་ཁོངས་མི་དང་ཀྲུའུ་རེན་གཞོན་པ་
ཀྲེང་ཝུའེ་གོ་དང་། ཕེང་ཧྥེ་ཡུའེ། ཟླ་
བ་བཅས་དང་དེ་བཞིན་དྲུང་ཆེ་ཧོའུ་ཅིང་
ཧྭ་ཚོགས་འདུར་ཞུགས་པ་དང་། གྲོང་
སྤྱི་གཞོན་པ་ཀྲའོ་ཧྲི་ཏུང་དང་བློ་བསྟན།
གྲོང་ཁྱེར་འབྲིང་རིམ་མི་དམངས་ཁྲིམས་
ཁང་གི་ཡོན་ཀྲང་ལི་ཧྲི་རུང་། གྲོང་ཁྱེར་
ལྟ་ཞིབ་ཨུ་ཡོན་ལྷན་ཁང་དང་། གྲོང་
ཁྱེར་མི་དམངས་ཞིབ་དཔྱོད་ཁང་། དེ་
བཞིན་གྲོང་ཁྱེར་ཐད་གཏོགས་ཀྱི་འབྲེལ་
ཡོད་ཚན་པའི་འགན་འཁུར་བློ་མཐུན།
གྲོང་ཁྱེར་མི་དམངས་འཐུས་ཚོགས་ཆེད་
དོན་ལས་དོན་ཨུ་ལྷན་ཁག་གི་འབྲེལ་ཡོད་
འ ག ན ་ འ ཁུ ར ་ བློ ་ མ ཐུ ན ། རྫོ ང
（ཆུས）མི་དམངས་འཐུས་ཚོགས་རྒྱུན་
ལས་ཨུ ་ཡོན ་ལྷན་ཁང་གི ་འབྲེལ་ཡོད་
འགན་འཁུར་བློ་མཐུན། དེ་བཞིན་གྲོང་
ཁྱེར་མི་དམངས་འཐུས་ཚོགས་ཀྱི་འཐུས་
མི་ཁག་གཅིག་ཚོགས་འདུར་ཟུར་ཞུགས་
གནང་ཡོད།

（སྟོབས་རྒྱལ་གྱིས་སྒྱུར་ཞུས་བྱས）

གྲོང་ཁྱེར་མི་དམངས་འཐུས་ཚོགས་སྐབས་
བཅུ་གཉིས་པའི་རྒྱུན་ལས་ཨུ་ཡོན་ལྷན་ཁང་གི་
ཚོགས་འདུ་ཐེངས་ཉེར་ལྔ་པ་འཚོགས་པ།ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་

གནས་ཚུལ་འབྱོར་གསལ། ལྷ་ས་གྲོང་ཁྱེར་གྱི་སྲིད་གཞུང་
གི་སྤུས་ཚད་བྱ་དགའ་ནི་ལྷ་ས་གྲོང་ཁྱེར་གྱི་སྤུས་ཚད་ཁྱབ་
ཁོངས་ཀྱི་གཟི་བརྗིད་མཚན་སྙན་ཆེ་ཤོས་ཡིན་པ་དང་།
གཙོ་བོ་དོ་དམ་གསར་གཏོད་དང་། སྤུས་རྟགས་འཛུགས་
སྐྲུན། སྤུས་ཚད་མཐོར་གཏོང་སོགས་ཀྱི་ཐད་ལེགས་སྐྱེས་
མངོན་གསལ་དོད་པོ་འབུལ་མཁན་གྱི་ཕུལ་བྱུང་གི་ཁེ་ལས་
དང་རྩ་འཛུགས་ལ་སྤྲོད་ཀྱི་ཡོད། 2024ལོའི་སྐབས་བཞི་
པའི་ལྷ་ས་གྲོང་ཁྱེར་གྱི་སྲིད་གཞུང་གི་སྤུས་ཚད་བྱ་དགའ་
དེར་སྲིད་གཞུང་གི་སྤུས་ཚད་བྱ་དགའ་1དང་། སྤུས་ཚད་
དོ་དམ་གྱི་ཕུལ་བྱུང་བྱ་དགའ་2དཔྱད་འདེམས་བྱས་པའི་
ནང་། བོད་ལྗོངས་ཡུང་ལན་ཁོར་ཡུག་སྲུང་སྐྱོང་ཚན་རྩལ་
ཚད་ཡོད་ཀུང་སིར་སྐབས་བཞི་པའི་ལྷ་ས་གྲོང་ཁྱེར་གྱི་སྤུས་
ཚད་དོ་དམ་གྱི་ཕུལ་བྱུང་བྱ་དགའ་ཐོབ་པ་རེད།

བོད་ལྗོངས་ཡུང་ལན་ཁོར་ཡུག་སྲུང་སྐྱོང་ཚན་རྩལ་
ཚད་ཡོད་ཀུང་སི་ནི་སྲིད་གཞུང་སྡེ་ཚན་ལ་ཁོར་ཡུག་བློ་འདྲི་
དང་ཞིབ་དཔྱད་ཚད་ལེན་གྱི་ཚད་གཞིའི་ལག་རྩལ་ཞིབ་
འཇུག་སོགས་ཕྱོགས་ཡོངས་ཀྱི་གཅིག་འཐུས་རྣམ་པའི་ཞབས་
ཞུ་མཁོ་འདོན་བྱེད་པའི་ཀུང་སི་ཞིག་ཡིན་པ་དང་། ཀུང་སི་
དེའི་ཚོད་ལྟ་ཁང་དུ་སྐྱོད་སྐབས། ལས་མི་བཀྲ་ཤིས་མཁའ་
འགྲོས་རྡུལ་ཕྲན་ཆེམ་འོད་ཀྱི་འོད་ཚད་ཞིབ་དཔྱད་ཚད་ལེན་
ཚོད་ལྟ་བྱེད་བཞིན་ཡོད་པ་དང་། ཁོང་གིས་སྤྱད་པའི་
དཔྱད་ཆས་ནི་མིག་སྔར་ཆེས་སྔོན་ཐོན་གྱི་རྡུལ་ཕྲན་ཆེམ་འོད་
ཀྱི་འོད་ཚད་རྩིས་ཆས་རེད། ལོ་22ལ་སླེབས་པའི་བཀྲ་ཤིས་
མཁའ་འགྲོ་ནི་ན་ནིང་བོད་ལྗོངས་ལག་ཤེས་སློབ་གླིང་གི་ཁོར་
ཡུག་ལྟ་ཞིབ་ཚད་ལེན་ཆེད་ལས་ནས་སློབ་མཐར་ཕྱིན་པ་དང་
འདི་གར་ལས་ཀ་བྱས་ནས་ལོ་གཅིག་ལྷག་ཙམ་ཕྱིན་ཡོད།

ཚོད་ལྟའི་སྒྲིག་ཆས་ཀྱི་བཀོལ་སྤྱོད་དང་ཚོད་ལྟའི་བརྒྱུད་རིམ་
གྱི་ལྟ་ཞིབ་ལས་དོན་བྱང་ཆུབ་པོའི་ངང་སྒྲུབ་ཐུབ་ཀྱི་ཡོད།

བཀྲ་ཤིས་མཁའ་འགྲོས། དཔྱད་ཆས་དེ་གཙོ་བོ་ས་
རྒྱུ་དང་ཆུ་དཔེ་ཞིབ་དཔྱད་ཚད་ལེན་ཐད་སྤྱོད་ཀྱི་ཡོད།
རྐྱེན་ཆ་བཞི་ཙམ་སྒྲུབ་ཐུབ་ཀྱི་ཡོད། སྐར་མ་ཕྱེད་ཀའི་ནང་
མ་དཔེ་རེ་ཐོན་གྱི་ཡོད་པས་གནད་དུ་འཁེལ་ཚད་ཅུང་མཐོན་
པོ་ཡོད་ཅེས་བཤད།

ཁོར་ཡུག་སྲུང་སྐྱོང་གི་ལས་ཀ་བྱེད་པའི་ཀུང་སི་ཞིག་
གི་ངོས་ནས་བཤད་ན། དཔྱད་ཆས་སྒྲིག་ཆས་ནི་གནད་
འགག་ཅིག་ཡིན། མིག་སྔའི་བར་བོད་ལྗོངས་ཡུང་ལན་ཁོར་
ཡུག་སྲུང་སྐྱོང་ཚན་རྩལ་ཚད་ཡོད་ཀུང་སིར་སྨི་ངོས་གྲུ་2200
ཡོད་པའི་ཆེད་ལས་ཚོད་ལྟ་ཁང་དང་། མཐོ་ཞིབ་རྩེ་གསུམ་
གྱི་སྒྲིག་ཆས་300ལྷག་ཡོད་ལ། སྒྲིག་ཆས་ཀྱི་རིན་ཐང་
བསྡོམས་འབོར་སྒོར་ཁྲི་2000ལྷག་ཙམ་ཟིན་ཡོད། དེ་
བས་དཔྱད་གྲངས་530ལྷག་ཙམ་གྱི་ཞིབ་དཔྱད་ཚད་ལེན་གྱི་
ཞབས་ཞུ་སྒྲུབ་ཀྱི་ཡོད། དཔྱད་གྲངས་ཀྱི་ཁྱབ་ཁོངས་སུ་ཆུ་
དང་། ཆུ་སྙིགས། ས་རྒྱུ། དིམ་བསགས་དངོས་པོ།
མཁའ་རླུང་དང་རླངས་སྙིགས། སྲ་གཟུགས་སྙིགས་རོ།
འཛེར་སྒྲ་དང་འདར་འགུལ། གློག་ཁབ་ལེན་འགྱེད་
འཕྲོ། གློག་གྱེས་འགྱེད་འཕྲོ་སོགས་ཚུད་ཡོད། ལོ་5ཡི་
རིང་འབད་བརྩོན་བྱས་པ་བརྒྱུད། ལས་གཉེར་ཡོང་འབབ་
དང་། ལག་རྩལ་སྟོབས་ཤུགས། མི་སྣ་གསོག་འཇོག་
བཅས་ཡིན་ནའང་འདྲ། ཡང་ན་ཀུང་སིའི་ཁྱད་དུ་འཕགས་
པའི་ལས་རྗེས་དོ་དམ་སོགས་གང་གི་ཐད་ནས་བལྟས་ཀྱང་
ཀུང་སི་དེས་ལས་རིགས་གཅིག་པའི་མདུན་ལ་སླེབས་ཡོད་
ཅིང་། ལོ་གསུམ་ནང་ལས་གཉེར་ཡོང་འབབ་སྒོར་དུང་
ཕྱུར་གཉིས་ལས་བརྒལ་བ་བརྩོན་ལེན་བྱེད་བཞིན་ཡོད།

བོད་ལྗོངས་ཡུང་ལན་ཁོར་ཡུག་སྲུང་སྐྱོང་ཚན་རྩལ་
ཚད་ཡོད་ཀུང་སིའི་ཏུང་ཧྲི་ཀྲང་ལིའང་ཕེང་གིས། ཁྱད་དུ་
འཕགས་པའི་ལས་རྗེས་ཀྱི་དོ་དམ་འོག་ང་ཚོར་ཕན་འབྲས་
ཅུང་ཡག་པོ་ཐོབ་ཡོད། དཔེར་ན། ང་ཚོའི་ལས་གཉེར་
ཡོང་འབབ་དང་ནོར་དོན་ཁེ་སྤོགས་ལྡབ་གཅིག་འཕར་
ཡོད། ཚོང་ཤག་གི་་གྲངས་ཚད་འགན་ལེན་དང་འཕར་
སྣོན་ཐད་ང་ཚོས་ཚོང་ཤག་རྙིང་པ་གཞན་ལ་མ་ཤོར་བའི་
སྔོན་འགྲོའི་ཆ་རྐྱེན་འོག་ཚོང་ཤག་གསར་པ་བརྒྱ་ཆ་50ཡན་
འཕར་ཐུབ་པར་བྱས་ཡོད་ཅེས་བཤད།

ཀུང་སིས་ད་ཐེངས་ཀྱི་གཟི་བརྗིད་མཚན་སྙན་དེ་གོ་
སྐབས་སུ་བྱས་ཏེ། ཁེ་ལས་ཀྱི་ལེགས་ཆ་འདོན་སྤེལ་གང་
ལེགས་དང་། ཁེ་ལས་དོ་དམ་གྱི་སྤུས་ཚད་ལ་ཕྱོགས་ཡོངས་
ནས་ཤུགས་སྣོན། ཐོན་སྐྱེད་གཉེར་སྐྱོང་དང་རྣམ་གྲངས་དོ་
དམ་སོགས་ལྷུ་ཚིགས་མང་པོའི་སྤུས་ཚད་དོ་དམ་ལ་ཚོད་འཛིན་
དང་བརྒྱུད་རིམ་ལྟ་སྐུལ་ལ་ཤུགས་སྣོན། ལས་རིགས་ཀྱི་སྔོན་
ཐོན་ཚན་པ་དང་སྤེལ་རེས་གཏིང་ཟབ་བཅས་བྱས་ནས་ཁེ་ལས་
ཀྱི་ལྟེ་བའི་འགྲན་རྩོད་ནུས་པ་རྒྱུན་ཆད་མེད་པར་ཆེ་རུ་བཏང་
ཐོག ལྷ་ས་གྲོང་ཁྱེར་གྱི་དཔལ་འབྱོར་དང་སྤྱི་ཚོགས་འཕེལ་
རྒྱས་ལ་སྟོབས་ཤུགས་དེ་བས་མང་བ་སྐྱེས་སུ་འབུལ་རྒྱུ་རེད།

ལིའང་ཕེང་གིས། ཕྱིས་འབྱུང་། ང་ཚོས་ཕུལ་བྱུང་
གི་སྤུས་ཚད་དོ་དམ་འདུ་ཤེས་མུ་མཐུད་རྒྱུན་འཛིན་བྱས་ནས་
ཐོན་རྫས་ཀྱི་སྤུས་ཚད་དང་ཞབས་ཞུའི་ཆུ་ཚད་རྒྱུན་ཆད་མེད་
པར་མཐོ་རུ་བཏང་སྟེ། སྤྱི་ཚོགས་དང་འཛད་སྤྱོད་པར་རིན་
ཐང་དེ་བས་མང་བ་བཏོད་ཐོག ཀུང་སི་འདི་ཉིད་ལྟེ་བའི་
འགྲན་རྩོད་ནུས་པ་ལྡན་པའི་སྤུས་རྟགས་སྒྲིག་གཞི་ཞིག་ཏུ་
གཏོད་རྒྱུའི་བརྩོན་ལེན་བྱ་རྒྱུ་ཡིན་ཞེས་བཤད།

（བྱམས་པ་ཚེ་རིང་གིས་སྒྱུར་ཞུས་བྱས）

བོད་ལྗོངས་ཡུང་ལན་ཁོར་ཡུག་སྲུང་སྐྱོང་ཚན་རྩལ་ཚད་ཡོད་ཀུང་སིར་སྐབས་བཞི་པའི་ལྷ་ས་གྲོང་ཁྱེར་
གྱི་སྤུས་ཚད་དོ་དམ་གྱི་ཕུལ་བྱུང་བྱ་དགའ་ཐོབ་པ།

ཐོན་རྫས་ཀྱི་སྤུས་ཚད་དང་ཞབས་ཞུའི་ཆུ་ཚད་རྒྱུན་ཆད་མེད་པར་མཐོ་རུ་བཏང་བ།

2

（2024ལོའི་ཟླ་11ཚེས་5ཉིན་ལྷ་ས་གྲོང་ཁྱེར་མི་དམངས་འཐུས་མི་ཚོགས་ཆེན་སྐབས་བཅུ་གཉིས་པའི་རྒྱུན་ལས་ཨུ་ཡོན་ལྷན་
ཁང་གི་ཚོགས་འདུ་ཐེངས་ཉེར་ལྔ་པའི་ཐོག་གྲོས་འཆམ་བྱུང་བ）

ཀྲུའུ་རེན་ཨུ་ཡོན་གཞོན་པ།
ཕེང་ཧྥེ་ཡུའེ།
ཨུ་ཡོན། （རྒྱ་ཡིག་རུས་མིང་གི་པིར་རིས་མང་ཉུང་ལྟར་བསྒྲིགས）
ཝང་ཞའོ་ལུང་། ལི་ཡན་ཧུང（བུད་མེད། རྒྱ་རིགས） ཀྲོའུ་ཡུས་ལིན། ཧོའུ་ཅིང་ཧྭ། བདེ་སྐྱིད（བུད་མེད། བོད་རིགས）

ལྷ་ས་གྲོང་ཁྱེར་མི་དམངས་འཐུས་མི་ཚོགས་ཆེན་སྐབས་བཅུ་གཉིས་པའི་རྒྱུན་ལས་ཨུ་ཡོན་ལྷན་ཁང་གི་
འཐུས་མིའི་ཐོབ་ཐང་ཞིབ་བཤེར་ཨུ་ཡོན་ལྷན་ཁང་གི་གསབ་སྣོན་ཁོངས་མིའི་མཚན་ཐོ།

（2024ལོའི་ཟླ་11ཚེས་5ཉིན་ལྷ་ས་གྲོང་ཁྱེར་མི་དམངས་འཐུས་མི་ཚོགས་ཆེན་སྐབས་བཅུ་གཉིས་པའི་རྒྱུན་ལས་ཨུ་ཡོན་
ལྷན་ཁང་གི་ཚོགས་འདུ་ཐེངས་ཉེར་ལྔ་པའི་ཐོག་གྲོས་འཆམ་བྱུང་བ）

ལྷ་ས་གྲོང་ཁྱེར་མི་དམངས་འཐུས་མི་ཚོགས་ཆེན་སྐབས་བཅུ་གཉིས་པའི་རྒྱུན་ལས་ཨུ་ཡོན་ལྷན་ཁང་གི་ཚོགས་འདུ་ཐེངས་ཉེར་ལྔ་པའི་ཐོག ལྷ་ས་གྲོང་ཁྱེར་མི་དམངས་སྲིད་གཞུང་
གི་བཀའ་མངགས་ལྟར་ལྷ་ས་གྲོང་ཁྱེར་ནོར་སྲིད་ཅུས་ཀྱིས་གནང་བའི《2024ལོའི་ལྷ་ས་གྲོང་ཁྱེར་གྱི་ནོར་སྲིད་སྔོན་རྩིས་ལེགས་སྒྲིག་ཇུས་གཞི་ཐེངས་གཉིས་པའི་སྐོར་གྱི་སྙན་ཞུར》ཉན་པ་
དང་། ལྷ་ས་གྲོང་ཁྱེར་མི་དམངས་སྲིད་གཞུང་གིས་བཏོན་པའི་2024ལོའི་ལྷ་ས་གྲོང་ཁྱེར་གྱི་ནོར་སྲིད་སྔོན་རྩིས་ལེགས་སྒྲིག་ཇུས་གཞི་ཐེངས་གཉིས་པར་ཞིབ་བཤེར་བྱས་པ་རེད།
ཚོགས་འདུའི་ཐོག 《2024ལོའི་ལྷ་ས་གྲོང་ཁྱེར་གྱི་ནོར་སྲིད་སྔོན་རྩིས་ལེགས་སྒྲིག་ཇུས་གཞི་ཐེངས་གཉིས་པའི་སྐོར་གྱི་ལྷ་ས་གྲོང་ཁྱེར་མི་དམངས་སྲིད་གཞུང་གི་སྙན་ཞུ》དང་དེ་བཞིན
《ལྷ་ས་གྲོང་ཁྱེར་སྐབས་བཅུ་གཉིས་པའི་མི་དམངས་འཐུས་མི་ཚོགས་ཆེན་ནོར་སྲིད་དཔལ་འབྱོར་ཨུ་ལྷན་གྱི་ཞིབ་བཤེར་བྱས་འབྲས་སྙན་ཞུར》མོས་མཐུན་བྱས་པ་དང་། ལྷ་ས་གྲོང་ཁྱེར་
གྱི་རིམ་པ་འདིའི་2024ལོའི་ནོར་སྲིད་སྔོན་རྩིས་ལེགས་སྒྲིག་ཇུས་གཞི་ཐེངས་གཉིས་པར་ཆོག་མཆན་སྤྲོད་རྒྱུའི་གཏན་འབེབས་བྱས་པ་རེད།

2024ལོའི་ལྷ་ས་གྲོང་ཁྱེར་གྱི་ནོར་སྲིད་སྔོན་རྩིས་ལེགས་སྒྲིག་ཐེངས་གཉིས་པའི་ཇུས་གཞིར་ཆོག་མཆན་སྤྲོད་
རྒྱུའི་སྐོར་གྱི་ལྷ་ས་གྲོང་ཁྱེར་མི་དམངས་འཐུས་མི་ཚོགས་ཆེན་རྒྱུན་ལས་ཨུ་ཡོན་ལྷན་ཁང་གི་གྲོས་ཆོད།

（2024ལོའི་ཟླ་11ཚེས་5ཉིན་ལྷ་ས་གྲོང་ཁྱེར་མི་དམངས་འཐུས་མི་ཚོགས་ཆེན་སྐབས་བཅུ་གཉིས་པའི་རྒྱུན་ལས་ཨུ་ཡོན་
ལྷན་ཁང་གི་ཚོགས་འདུ་ཐེངས་ཉེར་ལྔ་པའི་ཐོག་གྲོས་འཆམ་བྱུང་བ）

གོ་གནས་འཐེན་རྒྱུ་སྟེ།
བསམ་སྐྱིད་སྒྲོལ་མའི་ལྷ་ས་གྲོང་ཁྱེར་འབྲིང་རིམ་མི་དམངས་ཁྲིམས་ཁང་དམངས་དོན་འདྲི་གཅོད་ཁྲིམས་ར་གཉིས་པའི་ཐིང་ཀྲང་གཞོན་པ་དང་། འདྲི་གཅོད་ཨུ་ཡོན་ལྷན་ཁང་གི་

ཨུ་ཡོན། འདྲི་གཅོད་པ་བཅས་ཀྱི་གོ་གནས་འཐེན་རྒྱུ།
དར་རྒྱས་ཀྱི་ལྷ་ས་གྲོང་ཁྱེར་འབྲིང་རིམ་མི་དམངས་ཁྲིམས་ཁང་གི་འདྲི་གཅོད་པའི་གོ་གནས་འཐེན་རྒྱུ།
བློ་བཟང་ཡེ་ཤེས་ཀྱི་ལྷ་ས་གྲོང་ཁྱེར་འབྲིང་རིམ་མི་དམངས་ཁྲིམས་ཁང་གི་འདྲི་གཅོད་པའི་གོ་གནས་འཐེན་རྒྱུ།

ལྷ་ས་གྲོང་ཁྱེར་མི་དམངས་འཐུས་མི་ཚོགས་ཆེན་རྒྱུན་ལས་ཨུ་ཡོན་ལྷན་ཁང་གི་གོ་གནས་འཐེན་རྒྱུའི་མཚན་ཐོ།

（2024ལོའི་ཟླ་11ཚེས་5ཉིན་ལྷ་ས་གྲོང་ཁྱེར་མི་དམངས་འཐུས་མི་ཚོགས་ཆེན་སྐབས་བཅུ་གཉིས་པའི་རྒྱུན་ལས་ཨུ་ཡོན་
ལྷན་ཁང་གི་ཚོགས་འདུ་ཐེངས་ཉེར་ལྔ་པའི་ཐོག་གྲོས་འཆམ་བྱུང་བ）

གོ་གནས་འཐེན་རྒྱུ།
ཧོའུ་ཧྥེ་ཡི་ལྷ་ས་གྲོང་ཁྱེར་སྲིད་གཞུང་གི་དྲུང་ཆེའི་གོ་གནས་འཐེན་རྒྱུ།

ལྷ་ས་གྲོང་ཁྱེར་མི་དམངས་འཐུས་མི་ཚོགས་ཆེན་རྒྱུན་ལས་ཨུ་ཡོན་ལྷན་ཁང་གི་གོ་གནས་འཐེན་རྒྱུའི་མཚན་ཐོ།

（པར་ངོས་དང་པོར་མཐུད）འཁོར་
བདག་ཚེ་རིང་རྒྱ་མཚོས་འདི་ལོའི་ཟླ་7པར་
ངས་འཕྲུལ་སྒུལ་འཁོར་རིགས་ཀྱི་འགྲོ་སྐྱོད་
ཆོག ་པའི ་གློག ་རྡུལ ་ལག ་ཁྱེར ་བླངས ་
པས། ཕྱིར་སྐྱོད་ཧ་ཅང་སྟབས་བདེ་རུ་
ཕྱིན་པའི་ཁར་དུས་ཚོད་ཀྱང་གྲོན་ཆུང་ཆེན་
པོ་ཐུབ་བྱུང་ཞེས་བཤད།

སྤྱི་བདེ་པུའི་བཀོད་སྒྲིག་ལ་གཞིགས་
ན། འཕྲུལ་སྒུལ་འཁོར་རིགས་ཀྱི་བདག་
པོས་རྒྱལ་ཡོངས་ཀྱི་གཅིག་གྱུར་གྱི་འགྲིམ་
འགྲུལ་དོ་དམ་12123གྱི་Appབྱ་རིམ་ཆུང་
ངུ་བརྒྱུད་རླངས་འཁོར་ཐད་ཀར་འགྲོ་སྐྱོད་
ཆོག་པའི་གློག་རྡུལ་ལག་ཁྱེར་ལེན་ཆོག་གི་
ཡོད་པ་རེད། རླངས་འཁོར་ཐོ་འགོད་
དང་སྒྲིག་འགལ་ཐག་གཅོད་སོགས་འགྲིམ་
འགྲུལ་དོ་དམ་སྐར་ཁུང་གི་ལས་སྒོའི་ཁྲོད་
སྤྱོད་ཆོག་པ་མ་ཟད། ད་དུང་འཕྲུལ་སྒུལ་
འཁོར་རིགས་ཀྱི་བདག་པོས་མི་གཞན་ལ་
སྤྱོད་ཆོག་པའི་དབང་ཆ་སྤྲོད་རྒྱུར་རྒྱབ་སྐྱོར་

བྱས་ནས་མི་གཞན་ལ་འབྲེལ་ཡོད་ལས་དོན་
བསྒྲུབ་རྒྱུར་སྟབས་བདེ་སྐྲུན་ཡོད། གཞན་
ཡང་འཕྲུལ་སྒུལ་འཁོར་རིགས་ཀྱི་འགྲོ་སྐྱོད་
ཆོག་པའི་གློག་རྡུལ་ལག་ཁྱེར་སྤྱོད་ཡུལ་ད་
དུང་འགྲུལ་ཟོག་སྐྱེལ་འདྲེན་གྱི་ལག་ཁྱེར་
གཉེར་བ་དང་འགན་བཅོལ་གུན་གསབ་
སྤྲོད་པ་སོགས་ཁྱབ་ཁོངས་མང་པོ་ཞིག་ཏུ་
སྔར་བས་རྒྱ་ཆེར་གཏོང་རྒྱུ་རེད།

འཕྲུལ་སྒུལ་འཁོར་རིགས་ཀྱི་འགྲོ་
སྐྱོད་ཆོག་པའི་གློག་རྡུལ་ལག་ཁྱེར་ཁྱབ་
གདལ་བཏང་བ་དེས་འགྲིམ་འགྲུལ་དོ་དམ་
གྱི་སྲིད་དོན་ཞབས་ཞུའི་གྲངས་གཞིའི་ནུས་
པ་སྔར་བས་ཆེ་རུ་ཕྱིན་པ་དང་གློག་རྡུལ་ལག་
ཁྱེར་སྤྱོད་ཤུགས་ཆེ་རུ་ཕྱིན་ནས་འཁོར་བདག་
ལ་དྲ་ཐོག་ནས་ལག་ཁྱེར་གསལ་སྟོན་གྱི་ཨང་
རྟགས་གསལ་བའི་ཞབས་ཞུ་བཏོད་དེ་འགྲིམ་
འགྲུལ་དོ་དམ་སྟབས་བདེ་ཅན་གྱི་ལེའུ་གསར་
པ་ཞིག་བཏོད་ཡོད་པ་རེད།
（ནོར་བུ་ཆོས་སྒྲོན་གྱིས་སྒྱུར་ཞུས་བྱས）


